
  
  

सिंगल विंडो सिस्टम 2.0

चर्चा में क्यों?
हाल ही में छत्तीसगढ़ के मुख्यमंत्री विष्णु देव साय ने उद्योग स्थापित करने के लिये आवश्यक विभिन्न मंज़ूरियों के त्वरित अनुमोदन हेतु 'सिंगल विंडो
सिस्टम' (SWS) के दूसरे संस्करण का शुभारंभ किया।

मुख्य बिंदु:
सरकार निवेशकों और नए उद्योगपतियों की सुविधा के लिये त्वरित मंज़ूरी तथा अनुमोदन को प्राथमिकता देगी। सुशासन एवं भ्रष्टाचार के
प्रति शून्य-सहिष्णुता की नीति सर्वोच्च प्राथमिकता है।

ऑनलाइन सुविधा मंज़ूरी और अनुमोदन प्रदान करने में प्रशासनिक हस्तक्षेप को कम करके प्रक्रिया को सरल बनाने में सहायता
करती है।

सिंगल विंडो सिस्टम (SWS) 2.0 अपने पोर्टल पर 16 विभागों की 100 से अधिक सुविधाएँ प्रदान करता है।
आवेदक को केवल एक बार लॉगइन करना होगा और उसे दोबारा आवेदन करने की आवश्यकता नहीं होगी। यदि प्रक्रिया के दौरान किसी
विभाग को जानकारी की आवश्यकता होती है, तो आवेदक लॉगइन करके पता कर सकता है।
किसी भी कार्यालय से ऑफलाइन संपर्क करने की आवश्यकता नहीं है। ई-चालान के माध्यम द्वारा भुगतान किया जा सकता है। आवेदन-
पत्रों के निस्तारण के लिये विभागीय अधिकारियों को ID और पासवर्ड दिये गए हैं।

